
Kityi nu ngwa'an Tyu ndyaa
se'en ndi'in nten 'in Jesucristo
nu ndi'in tijyu'

1 Kwi' Tyu lkadn nu nda'adn kityi re cha' tsaa
se'en ndi'in ta'a wan nu msii wan cha' 'in Jesus,
'wan nu ndi'in tijyu'. Ndiya wan nu ngala wan lo
yuu 'in Ponto; lo'o ti ndiya la ta'a wan nu ngala
nde lo yuu 'in Galacia, lo'o ndiya wan lo yuu 'in
Capadocia, ndiya wan lo yuu 'in Asia, ndiya wan
lo yuu 'in Bitinia; lye 'a nganen yu'wi wan lo
chalyuu. Thian nu nda Jesucristo 'fiadn ni, kan' lka
cha'tsa'adn chkwiln' cha''in Nilo'o nchga nten nu
ndi'in kichen tijyu'. 2 Ti kulo, ngwa jlyo ti' Ndiose
Stian nchga cha' nu ka nu ndyaa nde loo la, kan'
cha' ngulo suwi Ni 'wan. Lo'o ni, ngi'ni Tyi'i Ni
thian cha' kanun luwi kasiya 'wan, cha' tukwa wan
cha' nu nchkwi' Jesucristo; kwi' nu wa ngujwi lo
wsi si'ya wan, ngalu tnen yu cha' kaja fia'an ka
luwi ni' kasiya 'wan. Lo'o ni, nchka tian' cha' ti
ku'ni Ndiose cha' su'we lo'o wan, kwi' ngwaria'an
ti ku'ni Ni cha' tiin ti tyi'in ni' kasiya 'wan nchga
bra.

Ndi'in taan cha' kaja chalyuu nu ja tsaa tii 'a
'Mlaan
3 Ku'niin tnuan 'in Ndiose, ti kwi' nu lka Sti Je-
sucristo nu nka X'naan. Nchka t'nan 'a ti' Ni 'fiaan,
kan' cha' y'ni kwi Ni kasiya 'fiaan; 10'o ni, nsu'wi
chalyuu kwi 'fiaan, chun' cha' ndyu'u Jesucristo
Xiya' xa wa ngujwi yu. Lo'o ni, ndi'in taan 'aan

cha' kaja chalyuu nu ja tsaa tii 'a 'flaan, 4 cha' wa
ngulaa Jesus 'fiaan 'in nchga cha'kuxi. Ja ska'anan
nu nsu'wi lo chalyuu ka ku'ni fiu'un cha' kwi nu
wa mjwi 'fiaan ni; ja ska 'a nten ka ku'ni fiu'un siya'
ti cha' su'we nu kaja 'fiaan nde se'en ndi'in Ndiose
xawamdyii chalyuure,jandiya'anannukaku'ni
kuxi 'in cha' kan'. 3 Wa msiii wan cha''in Ndiose,
kan'cha'ngi'ni Nikwan 'wan ni, fia'ansiin Ni'wan.
Lo'o ja tukwin nsu'wi nu ngula la jwersa 'in, ja
tukwin ka tyijin lyo 'in Ndiose. Ja ta Ni chabiya'
cha' tyukwa wan cha' kuxi, lo'o bra kan' kulaa Ni
'wan xa wa tyii chalyuu re, cha'wa ndyaa Niku'ni
xu'we Ni se'en tyi'in wan nde se'en ndi'in Ndiose
Sti yu.

6Kan' cha' su'we 'a ka tiye wan ni, ni siya ndiya
ya' xi'in ti' wan chun' nchga lo cha' ti'i nu ndijin
wan; ja kuwe ti' wan, chin' ti bra ka xi'in ti' wan.
’Ndijinwannu ti'ingwafia'an, chun'cha'nufia'an
biya' Ni 'wan, si chafii cha' msfi wan cha' 'in Ni.
Jlyo ti' wan cha' ka'an 'a ndyu'wi lyo chkwan oro;
Na'an biya' nten 'in oro lo kii' cha' kala ran, cha'
na'an ne'sichaficha' xkwi' oro lka ran. Nde loo la
wiiu'un chkwan oro, tyii cha''in ran, ni siya ka'an
'a tflan y'ni ne' cha' tyuwi ran ti kulo. Lo'o cha' nu
'in Jesus nu wa msfii wan ni, ndloo la cha'kan' cha'
'in Ndiose. Ni siya ka'an 'a chkwan oro kaja 'fiaan,
ja su'wa ran siya' ti lo'o ykwi' Jesus. Xa wa mdyii
ndalo wan 'in nchga cha' ti'i nu ndijin wan, cha'
mshi wan cha' 'in Ni, bra kan' tnun 'a cha' su'we
nu kaja 'wan bra nu tyo'o tukwa Jesucristo tyaan
Ni xiya'; ta Ni ska se'en su'we se'en tyi'in wan lo'o
Ndiose Sti Ni, laja xaa nu luwi 'a nde se'en ndi'in
Ni.

8 Lye 'a nsu'wi tiye wan 'in Jesus, ni siya ja ya
fa'an wan 'in Ni; ni siya nij, ti ji fia'an wan 'in
Ni, wa ndyaa fia'an ti' wan 'in Ni cha' lu'u Ni.
Charfii cha' su'we 'a nka tiye wan ni chun' Jesus;
kwi' ngwafia'an, ja ka tyii chkwi' wan nchga cha'
su'we nu nsu'wi tiye wan cha' 'in Jesus lo'o xka ta
nten. 9 Wa ndi'in cha' 'wan lo'o Ni ni, kan' cha' ka
jlyo ti' wan cha' chafi kulaa Ni 'wan xa wa mdyiil
chalyuu.

10 Ayman nu ykwi' cha' 'in Ndiose lo'o nten nu
ngwa s'ni, ytsa' 'a ne' cha' 'in nchga cha' su'we nu
ku'ni Ndiose chun' ndi'in la, cha' kulaa Ni 'in nten
chalyuu 'in cha' kuxi; xkwi' chabiya' 'in Ndiose
ykwi' ne' cha' kan', ni siya ja ngwa biya' su'we
ti' ne', ti ykwi' ti ne' kan', sa fia'an cha' nu ku'ni
Ndiose chun'ndi'inla, safa'an branuku'ni Nicha'
kan'. 11 Tyi'i Krixtu ngwa'u nchga cha'kan''in ne',
sa fia'an nu ka 'in Krixtu nde loo la, sa fia'an nu
ti'l ndi'in cha' tyijin yu lo chalyuu, sa fia'an cha'
su'we nu tlyu 'a ka 'in yu bra nu tyaa yu nde se'en
ndi'in Ndiose Stiyuxiya'. Tingwa s'ni kan' mnaan
'a ayman kan', sa fia'an ka biya' ti' ne' ti ka nu ka
Krixtu kan', ni tsan tiyan yu lo chalyuu. 12Lo'o ja
ngwa biya' ti' ne' bra kan'; ska ti cha' ykwi' Ndiose
lo'o ne', cha' si'i ykwi' ne' nu ndi'in cha' ka biya'
su'we ti' ne' sa fia'an ka cha' kan' nu ndyaa nde
loo la. 'Wan ni, nu ndijyan chalyuu chun' ndi'in
la 'in ayman kan', nchka biya' ti' wan ni, cha' wa
ynan wan nchga cha' tnun nu y'ni Jesucristo. Wa
ytsa' fii ba cha' kan' 'wan; chabiya''in Tyi'i Ndiose
ngwa'uba cha'kan''wan, cha'wa nda Ndiose Tyi'i
ykwi' Ni mdiyan ni' kasiya 'walo chalyuu re. Kwi'
ngwafia'an nchga angajle nu ndi'in se'en ndi'in

Ndiose, nchka'ati'ka biya'ti'sa fia'an ngwanchga
cha''in Krixtu xa nu yan Ni lo chalyuu.

Nchka ti' Ndiose cha' ka luwi kastya 'fiaan nchga
tsan nu ti ndi'ian lo chalyuu

13 Kan' cha' kuwe chin' ti' wan, cha' tiya ti ti'

wan tyi'in wan lo chalyuu cha' nchga tsan tyi'in

ta wan 'in cha' su'we tnun nu ku'ni Ni lo'o wan
bra nu kulaa ji Ni'wan; ngwafia'an ka bra nu tyo 0

tukwa Jesucristo tyaan Ni xiya'. 14 Tukwa su'we
wan cha' nu ykwi' Ndiose, cha' ka wan siii' nu
su'we 'a ngi'ni; ja ku'ni wan ya fia'an ti cha' kuxi
nu ndiya ti' wan, sa fia'an nu y'ni wan ti s'ni, xa nu
ja ya ka biya' ti' wan cha' su'we nu ngi'ni Ndiose.
15 Xkwi' luwi siya' ti lka Ndiose, xkwi' fii 'a tfian nu
ngi'ni Ni; kwi' ngwafia'an, lka Ni nu nka X'naan.
Kan' cha' nchka ti' Ni cha' xkwi' luwi 'a ka kasiya
'wan, lo'o xkwi' cha' nu fii ku'ni wan. 16 Kan' cha'
ndukwa cha'relo kityi'in Ndiose: “Ku'ni wan cha'
ka luwi kasiya 'wan nchga bra, cha' xkwi' luwi 'a
lkaan siya' ti” ndukwin Ndiose.

17 Xkwi' fii ti ngi'ni biya' Ni 'in nten, sa fia'an
ndyo'o cha' su'we nu y'ni skaa nten, sa fia'an
ndyo'o cha'kuxinu y'ni skaa nten xa nu mdi'in ne'
lo chalyuu. Kan' cha' ndi'in cha' kutsen wan chin'

bra nu chkwi' wan “Sti ba” lo'o Ndiose. Ndi'in
cha' tukwa wan cha' nu nchkwi' Ndiose Stian
nchga tsan nu tyi'in wan lo chalyuu, cha' xkwi'

cha' su'we ku'ni wan cha''in Ni. 18 Wa mdo'o laa
wan 'in nchga cha' kuxi nu mdi'in 'wan, kan' cha'
ja ndi'in 'a cha' kuwe ti' wan 'in nchga tfian nu
mxnun ayman kula 'fiaan tingwa s'ni cha' ku'nian.
Ngulo ayman tfian kan' 'fiaan, ni siyajlyo ti' ne' cha'
ja kaja fia'an tyo'o laan 'in ki'ya nu ndi'in 'fiaan ni

siya tukwaan nchga cha' kan'. Wa mda Ndiose
liya' cha' tyo'oan se'en luwi; lo'o si'i tiii plata lka
cha' kan', si'i tiii oro 1ka nu mda Ni, cha' si tii lka
ran ni, witu'un ran nisiyalo chalyuuniti. 19Branu
ngujwi Krixtu lo wsi, ngalu tnen yu, bra kan' mda
yu liya'loo ki'ya nu ndi'in 'fiaan, cha' ngwa Krixtu
Na'an ti' ska lomstan nu lu'u nu su'we 'a, nu luwi
'a siya' ti; lo'o tnen Krixtu, kan' lka liya' nu mstya
Ni cha' kulaa Ni 'fiaan.

20 Ti kulo bra nu ja ya kwifian Ndiose chalyuu,
wa jlyo ti' Nicha'ndi'in cha' ku'ni Krixtu tfian tnun
kan'; lo'o kan' mdi'in ta Ni fia'an bra ka cha' kan'.
Bra kan' yan Krixtu, y'ni yu tfian tnun kan', cha'
'fiaan, cha' kaja cha' su'we kan' 'fiaan. 21 Chun' tfian
nu y'ni Krixtu, kan' cha' ndyaa fia'an ti' wan 'in
Ndiose, cha' wa y'ni Ni cha' ndyu'u Krixtu xiya'
xa wa ngujwi yu. Lo'o bra kan' mda Ndiose ska
se'en su'we se'en tyi'in Krixtu, nde se'en tlyu se'en
ndukwa ykwi' Ni. Y'ni Krixtu tfian nu tnun kan',
cha' ka xfii wan cha' 'in Ndiose, 1o'o kan' ka jlyo
ti' wan cha' ka nchga cha' nu ndukwin Ni cha' ka
chun' ndi'in la.

221,0'0 ni, cha' wa ndaya' Tyi'i Ndiose 'wan, wa
ndukwa wan cha' nu fii nu wa ykwi' Ni lo'oan,
kan' cha'nchka luwi kasiya 'wan; lo'o ni, ka su'we
tiye wan fia'an wan 'in ta'a nten wan. Tyukwi ti
tiye wan ka su'we tiye wan fia'an wan 'in ta'a wan
sikwa. 23 Wa ngula wan xiya' ni, 1o'o si'i sa fia'an
nu ndlyaan 'in jya'aan, cha' bra kan' ndi'in cha'
kajaan. Nan wa ngwa kwi kasiya 'wan chun' cha'
nu ynan wan cha' nu nchkwi' Ndiose lo'o wan;
kwi' Ndiose nu nchga bra lu'u, nu ja ndi'in cha'
kaja siya' ti. 24 Kwi' ngwafia'an nchkwi' cha' nu

ndukwa lo kityi 'in Ndiose re:
Na'an ti' kixin', ngwafia'an 1ka nten chalyuu.
Lo'onchga nan nu su'we fia'an nu nsu'wi 'in nten,

lka ran fia'an ti' ska keé nu nsu'wi ni' kixin'
ti; nganaan kixin' kan', bra kan' tsaa tii keé

kan', kityi ran siya' ti.

Kwi' ngwartia'an lka nten lo'o nchga cha' su'we nu
nsu'wi 'in ne' lo chalyuu, su'wa ti tyii cha'
'inne'lo'o nchga cha' su'we 'in ne'.

251,0'o skaa cha' nu nchkwi' Ndiose ni, kanun cha'
kan'nchga bra, ja tsaa tii cha' kan' siya' ti.

Ngwaiia'an ndukwin kityi kan'. Kwi' ngwafia'an

cha' su'we nu 'in Ndiose nu ngwa'u ba 'wan, ja

wiiu'un cha' kan' siya' ti.

2

1Lo'o 'wan ni, ndi'in cha' kulaa ya' wan nchga
cha' kuxi nu nsu'wi tiye wan fia'an wan 'in ta'a
nten wan: ja kwifii lyo'o wan 'in ta'a wan, ja xu'wi
tukwa cha' tiye wan, ja xitukwi ti' wan 'in ska nan
nunsu'wi'in ta'a nten wan, ja chkwi' wan kwentu
'in ta'a nten wan. 2 Na'an ti' ska kuwi' kune' nu
tka ngula ti, ngwafia'an lka wan cha' 'in Ndiose,
cha' nu ngwa xkan' ti msfii wan cha''in Ni. Ta'a
ti ngati' kuwi' kune' cha' ngite' 'a ti'; si ja kati' ta'a
ti, ja kaluu 'a yu. Kwi' ngwafia'an 'wan, su'we la
si lye ku'ni wan tfian cha' ku'ni xa'an la wan cha'
'in Ndiose, cha' fia'an ti' styi', ngwana'an lka cha'
'in Ndiose cha''wan. Ngi'ni ran cha' ka ngula la ti'
ni' kasiya 'wan, cha' ka tyo'o laa wan 'in cha' kuxi.
3Wayi'o biya' wan chin'styi' kan', kan' cha' nchka
biya'ti'wan cha' su'we 'a nka tiye X'naan fia'an Ni
"Maan.

Krixtu lka fia'an ti' ska kee nu nsu'wi kiya' na'an
4 Ti kwi' Krixtu nu nka X'naan ni, fia'an ti' ska
kee nu nsu'wi kiya' na'an, ngwafia'an lka yu, ni
siya lu'u ykwi' yu. Ndukwin nten chalyuu nu
nchka ti' kwifian na'an cha' ja su'we kee kan'; ja
ka ku'ni ne' tiian su'we lo'o ran, ndukwin ne'. Lo'o
ti kwi' Jesus lka nu wa ngulo suwi Ndiose 'in cha'
ka tfian 'in Ni, cha' tyukwa yu nde se'en ndukwa
kiya' cha', nchga cha' nu ndi'in 'in Ndiose.
Kan'cha'ndi'in cha'sten su'we tiye wan cha''in
Krixtu kan', 5 cha' lo'o wan ka wan fia'an ti' tyuu
cha' tya' ska na'an 'in Ndiose, ni siya fia'an lu'u ti
wan. Bra kan'xfii Ndiose tyuu kan', cha' kwifian Ni
ska na'an nu kti'a cha''in Ni. Ti kwi' ti cha', nchga
wan lka wan fia'an ti' sti jo'o nu luwi 'a kasiya 'in,
cha' ka 'wan xtya wan lomstan tloo Ndiose se'en
ndukwa Ninde ni' kwan chun' Jesucristo; lomstan
kan'lka wan, ti ykwi' ti wan, si chafii cha' tyukwi ti
tiye wan nchka ti' wan tukwa wan cha' nu nchkwi'
Ni. 6 Nde fia'an ndukwa cha'lo kityi 'in Ndiose:

Na'an wan 'aan. Wa ngulo suwiin 'in ska nten nu
ndloo 'a cha' 'in, fia'an ti' ska kee tnun nu
ka'an 'a nsu'wi lyo, ndukwin Ni.

Xtyaan 'in yu kan', cha' ka yu kee nu nsu'wi kiya'
na'an 'fiadn nde kichen Sion.

Lo'o nchga nten nu xfii cha' nu chkwi' yu kan', ka
su'we tiye ne' bra kan'; chafii 'a nchga cha'
nu nchkwi' yu kan'.

Ngwarfia'an 1ka cha' nu ndukwa lo kityi kan'.

71L0'o 'wan ni, ndloo 'a kee kan' cha' 'wan, 'wan
nu msii wan cha' 'in Ndiose; kuxi 'a cha' ka 'in
nten nu ja ndyaa fia'an ti' 'in Ndiose siya' ti. Nde
hia'an ndukwa cha' lo kityi cha' 'in kee kan':

Wa mxkwan yu nu nfian na'an kee tnun kan' ti
kulo, cha' ja su'we fia'an kee kan', nxke' ti'
yu,

lo'o ni, wa mjwi thian nu ku'ni kee kan', cha' nduun
ran se'en tnun la nchka chabiya''in Ndiose.

8 Nde fia'an ndukwa xka cha' nu nchkwi' 'in kee

kan' xka se'en lo Kkityi:

Tyukwa kee kan' kiya' nten, tlyuu ne' tuwiin se'en
ndijyan ne' bra nu tyukwa kee kiya' ne'.

Ngwaiia'an ndukwa cha' lo kityi kan'. Wa mlyuu

ne' tuwiin cha' ja mdukwa 'a ne' cha' nu nchkwi'

Ndiose. Y'ni Ndiose ngwafia'an cha' ja ka tya'an

ne' tuwiin nu fii 'in Ni si ja xfii ne' cha''in Ndiose.

Nten nu ndi'in cha' 'in lo'o Ndiose
9 'Wan ni, wa ngulo suwi Ndiose 'wan cha' ka

wan ska ta nten nu ngi'ni tnun 'in Ni. Lka wan
fa'an ti' ska ta sti jo'o nu cha' 'in Ndiose nu nka
ndloo siya' ti; fia'an ti' ska ta nten luwi, ngwafa'an
lka wan, cha' ka ku'ni tnun wan 'in Ndiose nchga

tsan. Nchkwi' Ni lo'o wan: “Nten 'fiadn lka wan”
ndukwin Ni. Kan' cha' nchka 'a ti' Ni cha' chkwi!
wan lo'o nchga nten nchga cha' su'we nu ngi'ni

Ndiose lo'o wan; wa ngulaa Ni 'wan 'in chalyuu
kuxise'entla'a, cha'kaja chalyuu kwi'wan nuxaa
'acha''in Ndiose. 10Wa lka wan nten 'in Ndiose ni,
ni siya ja mdi'in cha' 'wan lo'o Ni siya' ti nu ngwa
s'ni la. Kwi' ngwafia'an, wa nchka biya' ti' wan ni,
cha' nchka t'nan 'a ti' Ni 'wan, ni siya ti ngwa s'ni
la ja ngwa biya' ti' wan cha' 'in Ndiose siya' ti.

Ndi'ian lo chalyuu cha' ku'nian nchga tfian nu
nchka ti' Ndiose cha' ku'nian

11'Wan ta'a su'we ndi'ian, ndi'in cha' tyi'ian nde

se'en ndi'in Ndiose nu ndyaa nde loo la, kan' cha'

su'we si tyi'ian lo chalyuu sa fia'an si lkaan nten
nu mdo'o tijyu' nu ja nsu'wi na'an tyi nde re. Lye
'achkwiin'lo'o wan ni, cha'ja ku'niwan yafia'an ti
cha'kuxinujfian tiye wan cha'ku'ni wan; ja tukwa
wan cha' kuxi kan', lo'o ngwafia'an ja ka 'in ran
ku'ni fiu'un ran 'wan. 12Xkwi' cha' nu fii ku'ni wan
sikwa; xkwi' cha' su'we ku'ni wan tloo nten, nten
nu ja ndyaa fia'an ti' 'in Ndiose siya' ti, cha' lo'o
ne' kan' ka biya' ti' ne' cha' nten su'we lka wan.
Nu ni, nxke' ti' ne' kan', cha' kuxi 'a nten lka wan,
kan' cha' su'we la si xkwi' cha' su'we ku'ni wan
cha' fia'an nten kan' 'wan; bra kan' ki'ya ne' kan'

kwenta cha' chafii cha' lka wan nten su'we, Lo'o
nten kan' ku'ni tnun 'in Ndiose tsan nu ku'ni biya'

Ni'in nchga nten bra kan'.

13 Chabiya' 'in Jesucristo nu nka X'naan tukwa
wan cha' nu nchkwi' nchga nu nka ndloo, ni siya
ree nunka ndloo la tyukwi fia'aan nasiyun re, 14 ni
siya ne' gobernador nu nka tfian 'in ree kan'. Nu
nka gobernador ni, nda yunu ti'i'in nten nungi'ni
cha' kuxi, lo'o ngi'ni tnun yu 'in nchga nten nu
ngi'ni cha' su'we. 15 Nchka ti' Ndiose cha' ku'ni
wan xkwi' cha' su'we, cha' ja ka chkwi' nten cha'
kuxi 'wan bra kan'; ni siya nten nu ja nchka ti' ka
biya' ti', ni siya nten nu ja jlyo ti' siya' ti; ja ska
ya' kaja fia'an xtya ne' kan' ki'ya 'wan bra kan'.
16 Nten nu ndi'in su'we ti lka wan ni, kan' cha'

su'we si tukwa wan cha' 'in nu nka ndloo 'wan
lo chalyuu; msu 'in Ndiose lka wan ni, kan' cha'

su'we la si ku'ni wan tfian nu 'in Ndiose sikwa, cha'

ka fia'an xka ta nten cha' ndi'in cha' 'wan lo'o Ni.
17 Su'we si tukwa wan cha' nu chkwi' nchga nten.

Kwi'ngwaria'an, su'we ti ka tiye wan fia'an wan 'in
nchga nten nu ndi'in cha' 'in lo'o Krixtu, cha' ta'a

wan lka ne' kan'. Ndi'in cha' kutsen wan chin' 'in
Ndiose, kwi' ngwafa'an ndi'in cha' kuwe ti' wan
'in ree nu nka ndloo siya' ti lo chalyuu.

Sa fia'an nu ndi'in cha' ku'ni msu lo'o x'nan yu

18 'Wan nu lka wan msu 'in nten ni, tukwa su'we
wan tfian nu ndlo x'nan wan, ni siya nduwe ti'
x'man wan 'wan chun' su'we nka tiye yu fia'an yu
'wan, ni siya ja nduwe 'a ti' yu 'wan chun' xa'an
tiye yu. 19 Su'we 'a ngi'ni ska msu nu lka nten 'in
Ndiose, bra nu ndalo 'a yu 'in x'nan yu, ni siya
chen 'a fia'an ngi'ni x'nan yu lo'o yu, ni siya ska
cha' nchka ti ti' X'nan yu, ta nu ti'i 'in yu. 20Lo'o
bra nu jwi'in X'nan msu kan' 'in yu si'ya ska cha'
kuxi nu y'ni yu, ndi'in cha' talo msu kan' tyijin yu
nu ti'l. Lo'o chabiya''in Ndiose ni, su'we 'a ngi'ni
ska msu nu talo 'a 'in X'nan yu bra nu ta x'nan
yu nu ti'i 'in yu cha' nchka ti ti' X'nan yu, ni siya
su'we 'andukwa msu kan' tfian ndlo x'nan yu. 21 Ti
bra nu ngulo suwi Ni 'wan, ti bra kan' jlyo ti' Ni
cha' ngwafia'an ta nten nu ti'i 'wan, sa fia'an nu
mda ne' nu ti'i 'in Krixtu ti kulo la cha' 'wan. Kwi!
ngwarfia'an y'ni Krixtu, cha'kwa'u Ni'wan safia'an
ka talo wan bra nu ta ne' nu ti'i 'wan. 22]Ja ska
ki'ya mdi'in 'in Krixtu, ja ska cha' kwifi ykwi' yu;
23ni siya kuxi'a ykwi' ntenlo'o yu, jaska'a cha'tla
mxkwen yu 'in ne'; mda 'a ne' nu ti'i 'in yu, lo'o ja
msin'ti'yu'in ne'bra kan'. Ska tilo'o Ndiose Sti yu
ykwi'yu cha''in cha'kuxinungi'nine'lo'oyu, cha'
ska ti Ndiose lka nu iii 'a ngi'ni biya' Ni 'in nten.
24Ti kwi' Krixtu ngwi'ya yu nchga yuwe' nu ndi'in
'"Maan. Ska ya'ti mstya ne''in yu lo wsi cha' ku'ni
tyii ki'ya nu ndi'in 'fiaan ta'aan, cha' tyo'o laan 'in

cha' kuxi. Kan' cha' ka tyi'ian lo chalyuu ni cha'
'in Krixtu, cha' ngwafia'an xlyaan ku'nian nchga

cha'su'we nunchkati'X'naan cha'ku'nian. Chun'
nu ti'i nu md1]1n Krixtu, kan' cha' ty11 nchga cha'

kuxinunsu'wini'kasiya 'fiaan, sa fia'an nu nchkaa
ska se'en nu ti'f 'fiaan. 25 Lo'o ni, ja nda'an yu'wi
'a wan, sa fla'an nda'an slya' nu mna' yu'wi; nan
wa mxitukwi wan ndijyan wan se'en ndi'in X'nan
wan nu fa'ansiin kasiya 'wan.

3
Safia'an ndi'in cha' tyi'in nten lo'o kwilyo'o ne'

1 Kwi' ngwafia'an 'wan ne' kuna'an ni, ndi'in
cha' tukwa wan cha' nu nchkwi' kwilyo'o wan,
cha' nu ki'yu nka ndloo 'in nu kuna'an, ni siya ti ji
kunan nu ki'yu kan' cha' 'in Ndiose. Bra nu fia'an
kwilyo'o wan nchga cha' su'we nu ngi'ni wan, bra
kan' xfii yu cha' 'in Ndiose, ni siya ja ya chkwi'
wan cha' kan'lo'o yu. 2Bra nu fia'an kwilyo'o wan
cha'nganan wan cha'nunchkwi'yulo'owan, cha'
luwi kasiya 'wan, ja chan lo'o yu kunan yu cha' nu
fii 'in Ndiose bra kan'. 3 Nchga wan ne' kuna'an,
su'we si ku'ni xu'we wan kichan' ke wan; ni siya
jan'ni cha' kwiji wan ka'an 'a tyempu, ka'an 'a tfii
'wan, cha' ku'ni xu'we wan kichan' ke wan. Lo'o
jandi'in cha' tyukwi chkwan nskan wan nu ka'an
'a ndyu'wi lyo, ja ndi'in cha' ku' wan te' nu ka'an
'anga'an. Si'i te' nchku'ska nu kuna'an nu ngi'ni
cha' chafii su'we la fia'an ne'. 4 Ndiose ndiya la ti'
Ni'in nu kuna'an nu su'we 'a nka tiye; nu kuna'an
nu ja liye' ti', nu kuna'an nu ja xa'an tiye, kan' lka
nu ndiya la ti' Ni fia'an Ni 'in. Sa fia'an lka ska
nan nu su'we 'a fia'an, nu ka'an 'a ndyu'wi lyo,

ngwafia'an 1ka nu kuna'an nu ja kuxi ngi'ni tloo
Ndiose. >Ja kuxi tiye nu kuna'an ayman nu mdi'in
cha' 'in lo'o Ndiose nu ngwa s'ni. Su'we 'a fia'an
ne' kula kan', cha' y'ni tnun ne' 'in Ndiose, kwi'
ngwarfia'an mdukwa ne' cha' nu ykwi' kwilyo'o
ne'. 6 Kwi' ngwafia'an y'ni ayman Sara. Kwi' kan'
nu mdukwa cha' nu ykwi' ayman Abraham nu
ngwa kwilyo'o; “X'naan” ykwi' lo'o yu. Lo'o 'wan
nu kuna'an ni, wa lka wan sa na'an si lka wan
sfii' Sara kan' ni, si xkwi' cha' su'we ku'ni wan. Ja
ndi'in cha' kutsen wan, ja ndi'in cha' kuwe 'a ti'
wan bra kan'.

7Kwi' ngwafia'an 'wan yu ki'yu, su'we ti tyi'in
wan lo'o kwilyo'o wan, fia'ansiin su'we wan 'in
kwilyo'o wan; ni siya kti la chin' cha' 'in ne'
kuna'an, ska nka ti tyukwaa wan cha' 'in Ndiose,
cha' wa nda Ni chalyuu nu ja tsaa tii 'a 'in ta'a
tyukwaa wan. Si ngwafia'an xkwi' su'we ti ku'ni
wan, su'we ti tyi'in wan na'an tyi wan sikwa; bra
kan'ja kaja 'a cha' kuxi nu ku'ni tukwi 'wan cha'
chkwi' wan lo'o Ndiose.

Ndiyanu tyijin nu ti'i, ni siya xkwi' cha' su'we wa

y'ni

8 Nchga wan ni, ndi'in cha'ska ti ka tiye wanlo'o
ta'a msii wan cha' 'in Krixtu; ndi'in cha' kuwe ti'
wan 'in ta'a wan, ndi'in cha' na'ansiin su'we wan
'in ta'awan. Kwi'ngwafia'an, chka t'nan ti'wan'in
ta'awan, jaku'niliye'ti' wan 'in ne' kan'. 9Ja ku'ni
wan cha' kuxi lo'o ta'a nten wan, ni siya ti kulo
wa y'ni ne' cha' kuxi lo'o wan; kwi' ngwafia'an, ja
ku'ni tld wan 'in ne', ni siya tla 'a ykwi' ne' 'wan
ti kulo. Wa ngulo suwi Ndiose 'wan cha' taya' Ni
'wan, kan' cha' su'we la si chkwi' wan lo'o Ni cha'

taya' Ni 'in ne' kan', ni siya tla 'a ne'. 10Nde fia'an

ndukwa cha'lo kityi 'in Ndiose:

Nchga nten nu nchka ti' kaja chalyuu su'we 'in,
cha'ka su'we tiye,

ndi'in cha' ku'ni ne' kan' kwenta 'in ne', ti ykwi' ti
ne', cha'ja chkwi' 'a ne' cha' kuxi;

kwi' ngwafia'an, ja su'we si chkwi' ne' ska cha'
kwiiii.

11Ndi'in cha' kulaa ya'ne'kan''in nchga cha' kuxi
nundi'in'inne', cha'jaku'ni'ane' cha'kuxi
kan'.

Ndi'in cha' ku'ni ne' kan' xkwi' cha' su'we.

Lo'o kan' ndi'in cha' taya' ne' kan' 'in ta'a nten
ne' nchga tsan, chun' su'we nka tiye ne'
fa'an ne' 'in ta'a nten ne'; 1o'o ngwafa'an,
jandi'in cha' xuun ta'a ne' kan' bra kan'.

12Su'we la si ngwafia'an ku'ni ne'; fia'ansiin su'we
X'maan 'in nten nu su'we tiye kan' bra kan',

kunan Ni bra nu chkwi' ne' kan' 1o'o Ni; ni siya
ku'ni tla Ni'in nten nu xa'an tiye.

Ngwaiia'an nchkwi' kityi kan'.

13Ja ndi'in cha' ku'ni nten cha' kuxi lo'o wan, si
xkwi' cha' su'we ku'ni wan. 14Ja chan tiya bra nu
ka ti'i ti' ne' 'wan chun' ska cha' su'we nu ngi'ni
wan, su'welasijakaxi'in ti'wan bra kan'; ja kuwe
ti' wan, ja kutsen wan 'in ne' kan'. 15 Tyukwi ti
tiye wan ku'ni tnun wan 'in Krixtu, cha' chafii 1ka

Ni X'naan. Kwi' ngwafa'an, kuwe chin' ti' wan

sa fia'an xkwen wan 'in nten bra nu kunicha' ne'

'wan fia'an ti' cha' re: “¢Ni cha' lka ndyaa fia'an

'a ti' wan cha' ti kan Krixtu xiya' a?” Su'we ti

xkwen wan 'in ne' kan', ja chkwi' wan cha' kuxi

lo'o ne' kan'. 16 Xkwi' cha' su'we ku'ni wan lo'o

nten sikwa, cha' ka kanun luwi kasiya 'wan; bra
kan' ka jyu'u ti' ne' kwiiii kan', kwi' nu nchkwi'
kwentu 'wan, chun' cha' su'we nu ngi'ni wan cha'
'in Krixtu. 17 §i ndi'in cha' tyijian nu ti'i, su'we la
tane'nuti'i'flaan chun'ska cha'su'we nungi'nian,
si ta Ndiose chabiya' 'in ne'; si wa y'nian ska cha'
kuxini, fii'andyo'o cha'tane'nuti'i'fiaan bra kan'.

18 Ngujwi Krixtu si'ya ki'ya nu ndi'in 'fiaan, ni
siya luwi siya' ti kasiya 'in yu; mdijin yu nu ti'f
si'yaan, cha' kuxi 'a tiyean. Lo'o ni, ka kalaan
se'en ndi'in Ndiose chabiya' 'in Krixtu. Ska ya'
ti mda ne' nu ti'l 'in Krixtu, mdyii tfian 'in yu
lo chalyuu bra kan'. Yjwi nten 'in fia'aan tijyan
kuna' Jesucristo, lo'o Tyi'i Ndiose y'ni cha' ndyu'u
yu xiya'. 19 Tyi'i Krixtu ngwa nu ndyaa ni' fia'an
chkwan se'en ndi'in ayman nde lo jwlyaa, cha'
chkwi' lo'o nchga ayman nu ndi'in la kwa. 20 ]Ja
mdukwa 'a ayman kan' cha' nu ykwi' Ndiose nu
ngwa s'ni bra nu mdi'in ne' lo chalyuu. Wa yu'wi
chin' ayman kan' nu mdi'in lo chalyuu tyempu nu
ngwifian ayman Noé yka na'an kan'. Wa mdi'in ta
'a Ndiose 'in ne' kan' nu ngwa bra kan', ngwa ti'
Ni cha' tukwa ne' kan' cha''in Ni, lo'o ja mslyaa 'a
ne' kan'; kan' cha' snu' ti nten yten ni' yka na'an
kan' bra nu ngwi'ya tyoo tlyaa kan'. 21 Sa fia'an
nu ngulaa Ni 'in ne' nu mdi'in ni' yka na'an kan'
lo tyi'a nu ngwa s'ni, cha' mdukwa ne' kan' cha'
nu ykwi' Ni; ngwafia'an tyo'o laa wan ni, cha'
ndukwa wan cha' nu nchkwi' Ni. Wa ndyaa wan
lo tyi'a cha' tyukwatya wan. Si'i nan kata tian
chku ndyo'o cha' kan', si'i cha' kuu' kunaan', kan'
cha' ndyukwatyaan. Nde ndiya sa fia'an ndyo'o
cha' kan': Nan njfiaan 'in Ndiose cha' xnun luwi



1 SAN PEDRO 3:22 XV 1 SAN PEDRO 4:4

Ni kasiya 'fiaan chun' ndyu'u Jesucristo xiya', kan'
cha' ndyukwatyaan. 22 Wa ndyaa Jesucristo nde
ni'kwan, lo'onindi'in yula'ase'en kwin nde se'en
ndukwa Ndiose. Lo'o Jesucristo, ndloo lka Ni 'in
nchga angajle 'in Ndiose; 1ka Ni ndloo 'in nchga
nu nka tfian, lka Ni ndloo 'in nchga kwi'in su'we
nu nchka chin' 'in; 1ka Ni ndloo siya' ti.

4

Ku'nian sa fia'an tfian nu nchka 'fiaan chabiya''in
Ndiose
1Bra nu ndyu'wi ti' wan sa fia'an mdijin Krixtu
nu ti'ilo chalyuu, bra kan' ka ngulala ti' ni' kasiya
'wan cha' talo wan bra nu tyijin wan nu ti'i; sa
fNa'an nu mdalo Krixtu, kwi' ngwarfia'an ka talo
wan bra nu tyijin wan nu ti'i. Lo'o ja ka tyijin
lyo cha' kuxi 'wan si lo'o wan tyijin wan nu ti'i
ngwafia'an. 2Lo'o bra kan' cha' kuxi nu ndiya ti'
nten chalyuu, ja ka 'a cha' kan'ndloo 'wan tyukwi
nu tindi'in wan lo chalyuu; xkwi' tian nu ndiya ti'
Ndiose cha' ku'ni wan, kan' lka tfian nu ku'ni wan
ni, cha' ska ti Ndiose ka ndloo 'wan ni. 3 Tyempu
nu wa mdijin wan, wa y'ni wan nchga cha' kuxi
sa fia'an nu ndiya ti' nten nu ja ndi'in cha' 'in lo'o
Ndiose siya' ti. Ya'la sa kwa ti cha' kuxi ku'ni wan;
kan'cha'ni, jaku'ni'awancha'chenfia'anlo'ota'a
nten wan, ja ku'ni 'a wan ya fia'an ti cha' kuxi nu
mdiya ti' wan nu ngwa s'ni; ja ndi'in cha' ka ku'wi
wan, ja tyijin ta ku wan, lo'o ko'o wan, sa fia'an nu
ngi'ni nten nu ja nduwe ti' bra nu ndi'in ne' ska
ta'a; ja ku'ni tnun wan 'in nkwin jo'o, cha' chen 'a
fia'an cha' kan' cha' 'in Ndiose. 4Y'ni 'a wan cha'
kuxikan'nu ngwa s'ni kan'; 10'o ni, ti kwi' nten nu

ngwa ta'a su'we nsu'wi wan ti s'ni kan', nduwe 'a
ti' ne' cha' ja xlyaa 'a wan ku'ni wan nchga cha'
kuxi nu y'ni wan bra kan'. Ja nchka biya' ti' ne',
ni cha'lka ja ngi'ni'a wan ngwafia'an ni, kan' cha'
nchkwi' ne' kwentu 'wan. 5Ja kuwe ti' wan, ja kaja
cha' chkwi' ne' kan'lo'o Ndiose si'ya cha' kuxi nu
y'ni ne' chalyuu. Lo'o ndla ti tiya tsan nu ku'ni
biya'Ni'in nchga nten, ni siya ayman, ni siya nten
nu ti ndi'in lo chalyuu. 6 Kwi' ngwafia'an ayman
nu wa ngujwi s'ni kan', nu wa ynan cha' su'we 'in
Jesucristo, nten chalyuu tingwa ne'kan', kan'cha'
ngujwine',safia'annundi'in cha'kajanchganten;
lo'o ku'ni Tyi'i Ndiose cha' tyu'une' kan'xiya', cha'
kaja chalyuu nu ja tsaa tii 'a 'in ne' kan', cha' wa
msiii ne' cha''in Jesus.

7 Wa tyii ti cha' 'in nchga nan nu nsu'wi lo
chalyuu; kan' cha' su'we la si ku'ni wan kwenta
'wan, ti ykwi' ti wan, cha' tiya ti ti' tyi'in wan lo
chalyuu cha' ka ku'ni wan cha' su'we, cha' ta'a ti

ka chkwi' wan lo'o Ndiose. 8 Tfian nu ndloo 'a cha'
ku'ni wan ni, ndi'in cha' xkwi' ka su'we ka t1ye

wan fia'an wan 'in ta'a nten wan. Si ngwafa'an
nka tiyean fia'aan 'in ta'aan, bra kan' ku'nian cha'
tlyu ti' 'in ta'aan bra nu ndiya cha' kuxi nu y'ni
ta'aan lo'oan. 2 Ta wan na'an tyi wan tyi'in ta'a
nten wan, lo'o ta wan nan ku ne' bra nu tiyan ne'
se'en ndi'in wan; ja chkwi' wan cha' ti'f 'in ta'a
wan chun' mdiyan ne' se'en ndi'in wan. 10 Xu'we

ti mda Ndiose sa fia'an ku'ni skaa wan ska tfian
su'we, ta'a wan nu msfi wan cha' 'in Jesus. Sa

fia'an nu mdaya' Ni 'flaan cha' chka t'nan tian' 'in
ta'a ntean, kwi' ngwafia'an ndi'in cha' tayaan' 'in
ne' xa nu ku'nian tfian nu nda Ni cha' ku'nian

kwenta skaan. 11 Kwa'u wan cha' 'in Ndiose 'in
nten, si kan'lka thian nu wa nda Ni 'wan cha' ku'ni
wan; kwa'u wan nchga cha' nu nchka ti' Ni chkwi!
Nilo'one'. Kwi' ngwaria'an, taya' wan 'in ta'a nten
wan lo'o tyukwi jwersa nu nda Ni'wan, si kan'lka

tflan nu wa nda Ni 'wan cha' ku'ni wan. Bra nu
Na'annten cha'su'we nungi'niwan, bra kan'ku'ni

tnun ne''in Ndiose chabiya''in Jesucristo. Lo'o bra
kan' ja tsaa tii 'a cha' ku'ni tnun nten 'in Krixtu
kan', cha' Krixtu lka ndloo siya' ti. Ngwafia'an ka
sikwa.

Nten nu ndi'in cha' 'in lo'o Jesucristo ndi'in cha'
tyjjin ne' nu ti't
12 'Wan ta'a su'we ndi'ian, ni siya lye 'a ti'i ti'
nten 'wan, fia'an ti' si nsu'wi wan nchkin wan lo
kii', ja kuwe 'a ti' wan; ja su'we si tya'an 'a cha'
tiye wan bra kan', fia'an ti' sinu ja ndi'in cha' tyijin
wan nu ti'i, nxke' ti' wan. Ngwa ti fia'an ka biya'
ti' Ndiose si chani cha' ndi'in cha' 'wan lo'o Ni,
o ta si cha' kwifii kan'. 13 Tyaa yu'wi ti' wan sa
fla'an nu ti'i ti' nten 'in Krixtu, lo'o bra kan' ka
su'we tiye wan cha' ngwafia'an ti'i ti' nten 'wan ni.
Tnun 'a nchka Krixtu kwenta 'in Ndiose, lo'o lye
'a xu'wi xaa 'in Ni bra nu kan Krixtu xiya' chun'
ndi'in la; bra kan' ka su'we la tiye wan. 14 Bra nu

chkwi' nten cha' ti'i'wan chun'nulkawannten 'in
Krixtu, ka su'we tiye wan cha' ndi'in Ty1 1 Ndiose

lo'o wan, kwi' ngwafia'an tnun 'a cha'su'we ndi'in
'in Ndiose. Nchkwi' ne' kan' cha' kuxi 'in Ndiose;
'wan ni, su'we 'angi'ni tnun wan 'in Ni. 15Ja su'we
siya' ti si ku'ni wan cha' kuxi. Ndi'in 'a cha' tyijin
nten nu ti'i xa wa y'ni ne' cha' kuxi; bra wa yjwi
ne''in ta'a nten ne', bra wa y'ni ne' kunan nan nu

nsu'wi 'in ta'a nten ne', xa wa y'ni ne' xka lo cha'
kuxi nu ja nsu'wi chabiya' ku'ni ne', xa nu nxuun
ne'lo'o ne' nu nka ndloo, fii 'a si tyijin ne' kan' nu
ti'l. 16'Wanni, jandi'in cha'kajyu'uti'wansitane'
nu ti'i 'wan cha' lka wan nten 'in Jesucristo; ku'ni
tnun wan 'in Ndiose cha' ngwaria'an nchka 'wan
bra kan'.

17Wa ndiya bra cha' tyisnan Ndiose ku'ni biya'
Ni 'in nchga nten; kulo tyisnan Ni lo'o nten nu
ndi'in cha' 'in 1o'o Ni; kan' cha' si tyijian chin' nu
ti'i ni, bra nu tka mdyisnan ti nchka biya' 'in nten,
kan' ka biya' tian' cha' tnun la cha' ka bra nu ta
Ninu ti'l 'in nten kuxi chun' ndi'in la. Bra kan' ta
Ninu ti'i 'in nten nu ja xlyaa tukwa cha' su'we 'in
Ndiose. 18 Tukwi 'a cha' tyo'o laa nten nu ngi'ni
cha' su'we ti; nten xa'an ni, kwi' nten nu ndi'in
cha' kuxi 'in, tyii cha' 'in ne' kan' siya' ti. 19 Ndijin
wan chin' nu ti'i ni chabiya' 'in Ndiose. Wa jlyo ti'
Nicha'kan',10'oja kulaa ya'Ni'fiaan singwafa'an.
Ndi'in cha' ti ku'nian xkwi' cha' su'we, cha' fa'an
tl Xfiian cha' 'in Ndiose nu mfian nchga lo nan, ni
siya tyijian nu ti'i; chafii cha' fia'ansiin Ni 'fiaan bra
kan'.

)

Cha' nu nchkwi' Tyu lo'o nten ta'a msfii yu cha'

'in Jesucristo
1Ska yu kula nu nka ndloo lkadn, 1o'o ni, nchka
tidn' chkwiin' ska cha' lo'o wan yu kula ta'aan.
Lo'oun, wa na'adn 'in Krixtu bra nu mda ne' nu ti'i
'inyu, kan'cha'jlyotidn'cha'su'watityi'ian ta'aan
nde se'en ndi'in Ndiose, cha' fia'aan cha' thun nu
ka nde kwa bra kan'. 2 Ndi'in cha' fia'ansiin su'we

wan 'in ta'a wan, ska ta ta'a wan nu ndi'in ska
kichen se'en 1ka wan ndloo 'in ne'. Sa fia'an ngi'ni
slya', ngwarfia'an ngi'ni ne' kan'; fia'an ti' nten nu
fia'ansiin 'in slya', kwi' ngwafia'an lkaan, yu kula
ta'aan. Ndi'in cha' tayaan''in ta'aan cha' kanun
tsaa cha''in Krixtu ni' kasiya 'in ne'. Tyukwi ti tiye
wan ku'ni wan tfian kan', cha' ngwaria'an nchka ti'
Ndiose cha' ku'nian; ja ndi'in cha' tatsaa ta'a wan
'wan cha' ku'ni wan tfian kan'. Kwi' ngwafia'an, ja
su'wesika'an'aliya'xfiiwan'inne'cha'ku'niwan
than kan', su'we la si tyukwi ti tiye wan ku'ni wan
tfian kan' cha' 'in Ndiose. 3]Ja lka wan X'nan ta'a
wan, kan' cha' su'we ti ku'ni wan se'en ndi'in ne',
cha' ka biya' ti' xka ta ta'a wan sa fia'an ndi'in cha'
ku'ni ne' lo chalyuu. 4Lo'o bra nu tyaan X'naan
nu nka ndloo la ti, ta Ni nu su'we nu kaja 'wan bra
kan'. Ja tsaa tii 'a siya' ti nu su'we nu ta Ni 'fiaan

ta'aan nu lkaan tfian cha' fia'ansiin 'in ska ta nten
'In Ni; si'i fia'an ti' liya' nu kaja 'fiaan Xa wa y'nian

ska tfian lo chalyuu, kan' nu bra ti tyii cha' 'in ran.

5 Kwi' ngwafia'an 'wan yu kune', chkwiin' ska
cha'lo'o wan. Tukwa wan nchga cha' nu chkwi'
yu kula nunkandloo'wan. Lo'o ngwafia'an, ndi'in
cha' taya' wan 'in ta'a nten wan; ja su'we si ku'ni
siye' wan lo'o ne' kan'. Nde ndiya ska cha' nu
ndukwa lo kityi 'in Ndiose:

Na'an ti'i Ndiose 'in nten nu ngi'ni siye' lo'o ta'a
nten, lo'o taya' 'a Ni 'in nten nu ja nchkwi'
cha' tnun lo'o ta'a nten.

6 Kan' cha' tukwa wan cha' nu nchkwi' Ndiose nu
nkandloolati, cha'jaku'nisiye'wanlo'ota'anten

wan; wa jlyo ti' Ndiose ni tsan 1ka nu ku'ni Ni cha'
ka tnunla cha''wan. 7Katsa' wan 'in Ndiose nchga

cha'nunda'an tiye wan, lo'o bra kan' ku'ni Ni cha'
jakuwe'ati'wan'in cha'kan'. Chaiii'acha'nduwe
'a ti' Ni'wan.

8 iCha' tiya ti ti' wan tyi'in wan lo chalyuu! Ja
kaja' wan, cha' ykwi' kune' xa'an lka nu nxuun
lo'o wan, ngwaiia'an kwi' se'en 'a nduun yu kan'
se'en ndi'in wan. Na'an ti' ska kwichi nu tl4 'a nu
nda'an naan 'in ska nten cha' ku, kwi' ngwafa'an
sa ti nda'an kune' xa'an kan' tyukwi fia'aan cha-
lyuu. 9Xiii su'we wan cha' 'in Ndiose cha' ka ngula
la ti' ni' kasiya 'wan; bra kan' ja ndi'in cha' ta
wan chabiya' tyijin lyo kune' xa'an 'wan. Kwi'
ngwafa'an ka jlyo tian' cha' ska ti biya' ndijin
ta'aan nu ti'f tyukwi fia'aan chalyuu. 10 Chin' ti
tsan ti tyijin wan nu ti'f ni. Xa wa mdyii tsan nu
tyijin wan nu ti'i, bra kan' ku'ni Ndiose cha' ka
su'we wan, ku'ni Ni cha' ka ngula la ti' ni' kasiya
'wan xiya'; ta Ni jwersa 'wan, cha' xkwi' su'we 'a
ngi'ni Nilo'oan. Chabiya''in Krixtu wa ngulo suwi
Ni 'Maan cha' ka tyi'ian nde se'en tnun se'en ndi'in
ykwi' Ni. 11 Lo'o ja tsaa tii 'a tsan nu ku'niin tnuan
'in Ndiose nde kwa bra kan', cha' nka Ni ndloo la
ti. Kwi' ngwaiia'an ka sikwa.

Mdyii ykwi' Tyu lo'o ne'

12Tlyo tidn' cha'su'we 'a msiii Silvano ta'aan cha'
'in X'naan; yu kan' 1ka nu lye 'a mdaya' 'fiadn cha'
ngwa'an ba kityi xuwe re cha' tsaa se'en ndi'in
wan. Lo'o ni, nchka tian' cha' ka ngula la ti' ni'
kasiya 'wan, cha' chafi cha' tnun 'a cha' su'we
ngimi Ndiose lo'oan. ]Jlyo tian' cha' kan', kwi'
ngwarfia'an su'we 'a silo'o wan tyu'wi ti' wan cha'
%an', sa fia'an lka cha' nu ndaya' Ni 'fiaan nchga
san.

13 Tyukwi ska ta nten 'in Jesucristo nu ndi'in

nde Babilonia re nchka ti' ne' chkwi' su'we ti ne'
lo'o wan. Ta'aan lka ne' kan', cha'lo'o ngulo suwi

Ndiose 'in ne' cha'ka ne'kan' nten 'in Ni. “Su'we ti
tyi'in wan” ndukwin Marku 'wan, kwi' Marku nu
lka fia'an ti' ska sfiién'. 14 Chkwi' su'we wan lo'o
nchga ta'a wan; xfii wan ynin ta'a wan tyukwi ti
tiye wan, cha' chafii su'we 'a nka tiyean fia'aan 'in
ta'aan.

Ti kwi' Ni ku'ni Ni cha' tiin ti tyi'in kasiya 'in
nchga wan nu ndi'in cha' 'wan lo'o Krixtu.

